Consent for Treatment with Naltrexone, Haitian Creole Translation

KONSANTMAN POU TRETMAN AVEK NALTREXONE
Naltrexone Oral ak Naltrexone Enjektab Ki Genyen Liberasyon Pwolonje

Naltrexone se yon medikaman ki apwouve pa FDA a pou prevni retou nan itilizasyon opyoyid ak
pou trete twoub konsomasyon alkol. Terapi antretyen avek naltrexone ka kontinye depi li
medikalman neses¢, sa ki soti nan tretman ki dire kek mwa jiska tretman ki dire tout lavi.

Ou pa dwe komanse naltrexone si w ap itilize opyoyid oswa si w ap fé fas ak sevraj nan opyoyid
yo. Rekomandasyon jeneral la se pou evite tout opyoyid pandan 7-10 jou anvan ou komanse
tretman naltrexone pou evite tonbe malad. Depistaj toksikoloji nan pipi pral fét anvan chak
enjeksyon pou asire abstinans de opyoyid yo.

Lefétke naltrexone pa yon opyoyid, ou p ap genyen okenn tolerans ak opyoyid pandan tretman
an. Sa vle di ke si ou t ap itilize opyoyid anvan naltrexone, ou pral plis sansib ak doz opyoyid ki
pi féb yo nan yon risk ki ogmante pou ovédoz ak domaj oswa lanmo Ki lye ak ovédoz si ou ta
rekomanse yon itilizasyon opyoyid.

Li rekomande pou aléte fanmi w, zanmi w, oswa kontak pwoch ou yo ke w ap pran naltrexone
epi konsénan risk yon ovedoz si ou ta retounen nan itilizasyon opyoyid.

Akoz naltrexone ki genyen liberasyon pwolonje se yon enjeksyon, yo pa ka retire 1 nan ko a. Pou
asire ke ou ka tolere medikaman an, pasyan ki pa te janm pran naltrexone dwe komanse avék yon
doz nan bouch (fom konprime). Si ou ka tolere konprime a byen, ou kapab chanje vin nan
fomilasyon enjektab.

Kapab genyen yon reyaksyon nan sit enjeksyon an. Reyaksyon an ka grav. Li enpotan pou
resevwa swen medikal pou reyaksyon ki agrave oswa reyaksyon ou pa séten de yo, ki genyen
ladan gwo doule, anflamasyon, chalé oswa wouj¢, zanpoud, sansasyon ke zon nan di oswa li fé
boul, oswa ouvéti po.

Cheche swen medikal an ijans si ou devlope siy/sentdom nemoni ki genyen ladan souf kout,
respirasyon siflan, lafyev, ak difikilte pou respire. Kapab genyen vétij tou pandan tretman avek
naltrexone lan. Evite kondwi ak itilize machin ki lou oswa machin ki danjre jiskaske ou seten
konsénan fason naltrexone afekte w.

T¢s laboratwa pou kontwole fonksyon fwa a pral fét anvan ak pandan tretman an, paske
naltrexone ka afekte fwa w. Kontakte founis¢ ou an touswit si ou devlope sentom pandan tretman
tankou zye/po k ap vin jon, pipi fonse, doule nan lestomak, pet apeti, fatig, ak chanjman nan
poupou (ki genyen ladan devlopman dyare).

Ou kapab f¢ fas ak depresyon pandan ou sou naltrexone. Si ou devlope depresyon, li enpotan pou
di yon moun sa epi/oswa aléte founis¢ medikal ou yo. Si ou santi tankou ou anvi fé tét ou mal
oswa yon 10t moun mal, ale nan sal dijans lokal ou an oswa rele 911. Ou dwe pote avek ou
enfomasyon alét yo pou 10t moun ka konnen ou sou naltrexone nan yon ijans medikal, tankou
yon kolye alét medikal, brasle, ak/oswa kat ijans.

Pasyan ki ka vin ansent yo: yo pral f& yon tés gwoses pou yo anvan yo komanse tretman
naltrexone nan. Si ou aprann nenpot I¢ ke ou ansent, tanpri aléte ekip medikal ou an.

Si ou bezwen jesyon doule avek medikaman opyoyid yo nan yon sitiyasyon medikal dijans, li
enpotan pou ekip medikal ou an konnen ke w ap pran naltrexone. Ou bezwen jesyon medikal nan
men founise ki fome nan itilizasyon medikaman analjezik ak jesyon ef¢ respiratwa potansyel.
Pote enfomasyon kontak dijans yo avek ou tout tan, epi fé kontakte ekip OBAT ou an si nesese
pou ede nan swen ou an.

Naltrexone se s€¢lman yon pati nan tretman ou an. Li rekomande pou cheéche sévis soutyen pou
retablisman, ansanm ak pati medikal nan tretman ou an, pou ede w nan pwosesis retablisman ou
an.

Non Pasyan an Dat

Non Founise a Dat

